
15 -ാം കേരള നിയമസഭ

12 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1156 09-10-2024 - ൽ മറുപടിയ്ക്

സാംസ്കാരിക ക്ഷേമ നിധി ബോര്‍ഡ് മുഖേന നല്‍കുന്ന ആനുകൂല്യങ്ങള്‍

ചോദ്യം ഉത്തരം

ശ്രീ ഡി കെ മുരളി
ശ്രീ സജി ചെറിയാൻ

(മത്സ്യബന്ധനം, സാംസ്കാരികം, യുവജനകാര്യ വകുപ്പ് മന്ത്രി)

(എ) സാംസ്കാരിക വകുപ്പിന്റെ കീഴില്‍ രൂപീകരിച്ചിട്ടുള്ള
സാംസ്കാരിക ക്ഷേമ നിധി ബോര്‍ഡിന്റെ
പ്രവര്‍ത്തനങ്ങള്‍ എന്തെല്ലാമാണെന്നും എന്തെല്ലാം
ആനുകൂല്യങ്ങളാണ് പ്രസ്തുത ബോര്‍ഡില്‍
അംഗമായിട്ടുള്ളവര്‍ക്ക് ലഭിക്കുകയെന്നും
വിശദമാക്കാമോ?

(എ) കേരള സംസ്ഥാന സാംസ്കാരിക പ്രവര്‍ത്തക

ക്ഷേമനിധി ബോര്‍ഡ്‌ അംഗത്വത്തിന്‌ അപേക്ഷ

സമര്‍പ്പിക്കുന്ന 18 വയസ്സിനും 60 വയസ്സിനുമിടയ്ക്കുള്ള
കലാകാരന്മാര്‍ക്ക്‌ അക്കാഡമികളുടെയോ/
അംഗീകരിച്ച സംഘടനകളുടെയോ

അംഗീകാരത്തോടെ ക്ഷേമനിധി അംഗത്വം നല്‍കി
ക്ഷേമനിധി പദ്ധതി പ്രകാരമുള്ള 4000 രൂപ വീതം
പെന്‍ഷനും, 1100 രൂപ വീതം ഫാമിലി പെന്‍ഷനും,
അവശതാ പെന്‍ഷനും, മരണാനന്തര ധനസഹായം
10,000/- രൂപയും, വിവാഹ ധനസഹായം 25000/-
രൂപയും 1,50,000/- രൂപ ചികിത്സാ ധനസഹായവും
നല്‍കി വരുന്നു. ക്ഷേമനിധി ബോര്‍ഡ്‌
അംഗത്വത്തിനും ആനുകൂല്യങ്ങള്‍ക്കുമായി ക്ഷേമനിധി
ബോര്‍ഡിന്റെ www.cwb.kerala.gov.in എന്ന വെബ്
സൈറ്റ് വഴി അപേക്ഷ സമര്‍പ്പിക്കാവുന്നതാണ്‌.

കേരള സംസ്ഥാന സാംസ്‌കാരിക പ്രവര്‍ത്തക

ക്ഷേമനിധി ബോര്‍ഡില്‍ നിന്നും നിലവില്‍ നല്‍കി
വരുന്ന ആനുകൂല്യങ്ങള്‍ ചുവടെ ചേര്‍ക്കുന്നു.

പെന്‍ഷന്‍

കുറഞ്ഞത്‌ 5 വര്‍ഷം തുടര്‍ച്ചയായി അംശദായം അടച്ച
ഒരു അംഗത്തിന്‌ അറുപത്‌ വയസ്സ്‌ തികയുന്നതിന്റെ
അടുത്തമാസം മുതലോ 7-ാം വകുപ്പിന്റെ 1-ാം ക്ലിപ്‌ത
നിബന്ധനപ്രകാരം അംഗത്വം ലഭിച്ച ഒരാളിന്‌,
അംഗത്വം ലഭിച്ച്‌ ഒരു മാസം പൂര്‍ത്തിയാകുമ്പോള്‍

മുതലോ സൂപ്പറാന്വേഷന്‍ പെന്‍ഷന് അര്‍ഹത

ഉണ്ടായിരിക്കുന്നതാണ്‌. നിലവില്‍ 4000 രൂപയാണ്‌
പെന്‍ഷന്‍ ഇനത്തില്‍ നല്‍കി വരുന്നത്‌.

കുടുംബ പെന്‍ഷന്‍

കുറഞ്ഞത്‌ രണ്ട്‌ വര്‍ഷം അംശദായം അടച്ച ഒരു
അംഗമോ, പദ്ധതി പ്രകാരം പെന്‍ഷന്‍ ലഭിക്കുന്ന

അംഗമോ മരണപ്പെട്ടാല്‍ യഥാര്‍ത്ഥ

അവകാശികള്‍ക്ക്‌ ആവശ്യമായ രേഖകള്‍ സമര്‍പ്പിച്ച്‌
ഫാമിലി പെന്‍ഷന് അപേക്ഷ നല്‍കാവുന്നതും

പ്രതിമാസം 1100 രൂപ ഫാമിലി പെന്‍ഷന്

അര്‍ഹതയുണ്ടായിരിക്കുന്നതും ആണ്‌.

കുടുംബ പെന്‍ഷന് അപേക്ഷിക്കുന്നയാള്‍

അപേക്ഷയോടൊപ്പം അംഗത്തിന്റെ, ജനന-മരണ
രജിസ്ട്രാര്‍ നല്‍കുന്ന മരണ സര്‍ട്ടിഫിക്കറ്റ്‌, മരണപ്പെട്ട
അംഗവുമായുള്ള ബന്ധുത്വം തെളിയിക്കുന്നതിന്‌
ബന്ധപ്പെട്ട വില്ലേജാഫീസര്‍ നല്‍കുന്ന സര്‍ട്ടിഫിക്കറ്റ്‌
എന്നിവ ഹാജരാക്കേണ്ടതാണ്‌. അവിവാഹിതരായ
മക്കളാണ്‌ അപേക്ഷകരെങ്കില്‍ അവരുടെ വിവാഹം
വരെ മാത്രമേ ഈ ആനുകൂല്യത്തിന്‌
അര്‍ഹതയുണ്ടായിരിക്കുകയുള്ളു. ഇപ്രകാരം പെന്‍ഷന്‍
ലഭിക്കുന്നവര്‍ വിവാഹം നടന്ന വിവരം സെക്രട്ടറിയെ
രേഖാമൂലം അറിയിക്കേണ്ടതാണ്‌. ആണ്‍മക്കളാണ്‌
അപേക്ഷകരെങ്കില്‍ അവര്‍ പ്രായപൂര്‍ത്തിയാകുകയോ

സ്വന്തമായ ഉപജീവനം ലഭിക്കുകയോ ഏതാണോ
ആദ്യം സംഭവിക്കുന്നത്‌ അതോടുകൂടി അവര്‍

പെന്‍ഷന് അര്‍ഹരല്ലാതായി തീരുന്നതാണ്‌. കുടുംബ
പെന്‍ഷനു വേണ്ടിയുള്ള അപേക്ഷ അംഗത്തിന്റെ

മരണ തീയതി മുതല്‍ 6 മാസത്തിനകം

സമര്‍പ്പിക്കേണ്ടതാണ്‌.

അവശതാ പെന്‍ഷന്‍

നിധിയില്‍ കുറഞ്ഞത്‌ 5 വര്‍ഷം അംശദായം

അടച്ചിട്ടുള്ളതും സ്ഥിരമായ ശാരീരിക അവശത മൂലം
തുടര്‍ന്ന്‌ പ്രവര്‍ത്തനം നടത്താന്‍ കഴിയാത്തതുമായ

ഒരംഗത്തിന്‌ കുടിശ്ശിക എന്തെങ്കിലും ഉണ്ടെങ്കില്‍ അത്‌
അടച്ച്‌ അംഗത്വം നിലനിര്‍ത്തുന്ന പക്ഷം പ്രതിമാസം
അവശതാപെന്‍ഷന്

അര്‍ഹതയുണ്ടായിരിക്കുന്നതാണ്‌. സ്ഥിരമായ

ശാരീരിക അവശത തെളിയിക്കുന്നതിലേക്ക്‌ സര്‍ക്കാര്‍
സര്‍വ്വീസിലെ ഒരു സിവില്‍ സര്‍ജന്റെ പദവിയില്‍
താഴെ അല്ലാത്ത ഒരു ഡോക്ടറുടെ സര്‍ട്ടിഫിക്കറ്റ്‌
ഹാജരാക്കേണ്ടതാണ്‌.

ചികിത്സാ സഹായം:-

ക്ഷേമനിധിയില്‍ തുടര്‍ച്ചയായി മൂന്ന്‌ വര്‍ഷം

അംശദായം അടച്ച ചിസ്‌ ആരോഗ്യ സുരക്ഷാ
പദ്ധതിയില്‍പ്പെടാത്ത അംഗത്തിനും

കുടുംബാംഗങ്ങള്‍ക്കും ക്ഷേമനിധിയുടെ ആക്ടില്‍

പറയുന്ന വ്യവസ്ഥകള്‍ക്ക്‌ വിധേയമായി ചികിത്സാ

സഹായത്തിന്‌ അര്‍ഹതയുണ്ടായിരിക്കും.
മാരകരോഗങ്ങളായ ഹൃദ്രോഹം, കാന്‍സര്‍, വൃക്ക

സംബന്ധമായ അസുഖം, കരള്‍ സംബന്ധമായ

അസുഖം എന്നിവയ്ക്ക്‌ 1.5 ലക്ഷം രൂപ വരെ ചികിത്സാ

സഹായത്തിനായി വ്യവസ്ഥ ഉണ്ട്‌.

വിവാഹ ആനുകൂല്യം:

കുറഞ്ഞത്‌ ഒരു വര്‍ഷമെങ്കിലും നിധിയിലേക്ക്‌
അംശദായം അടച്ച അംഗത്തിന്റെയോ അംഗങ്ങളുടെ
പ്രായപൂര്‍ത്തിയായ പെണ്‍മക്കളുടെയോ വിവാഹ

ആവശ്യത്തിലേക്കായി 25,000 രൂപ ധനസഹായം
ലഭിക്കുന്നതിന്‌ അര്‍ഹതയുണ്ട്‌.

മരണാനന്തര ചെലവ്‌/സഹായം:-

മരണാനന്തര ചെലവുകള്‍ക്കായി 10,000/-രൂപ
നല്‍കുന്നു.

സെക്ഷൻ ഓഫീസർ

